
Shri Lakshmi SuprabhAtam

శ్రీలక్ష్మీసుప్రభాతమ్ 

మాతః ప్రసన్నవదనామ్బుజనిర్జితాబ్జే 
క్షీరాబ్ధిజే  సకలలోకపవిత్రమూర్తే  ।
ఆర్తప్రపన్నజనవన్దితపాదపద్మే 
శ్రీదేవి  లక్ష్మి భవతాత్తవ సుప్రభాతమ్  ॥ ౧॥
సద్యోవికాసి కుసుమేషు సుగన్ధమత్తాః
గాయన్తి మాతరమితం భ్రమరా  యశస్తే ।
తన్మఞ్జునాదపరిబోధితదివ్యదేవి
శ్రీదేవి  లక్ష్మి భవతాత్తవ సుప్రభాతమ్  ॥౨॥
స్నాత్వామలః సురగజః సురదీర్ఘికాయాం
శుణ్డోద్ధృతాబ్జవిలసద్వదనేన    తూర్ణమ్  ।
సన్తిష్ఠతే  గృహముఖే తవ భక్తవర్యః
శ్రీదేవి  లక్ష్మి భవతాత్తవ సుప్రభాతమ్  ॥ ౩॥
శోభాం తవైవ  వదనస్య సదా నవీనాం
సమ్ప్రాప్య భానురిహ లోకతమఃప్రహన్తా  ।
ప్రాచీం  దిశం భజతి సోఽపి తవైవ  భక్తః
శ్రీదేవి  లక్ష్మి భవతాత్తవ సుప్రభాతమ్  ॥ ౪॥
పద్మాని సన్తి రుచిరాణి మనోహరాణి
వాయుస్తథా వహతి మన్దగతిః  ప్రభాతే  ।
చేతోహరీహ సుషమా ప్రకృతేస్తవేయం
శ్రీదేవి  లక్ష్మి భవతాత్తవ సుప్రభాతమ్  ॥ ౫॥
పూర్వాద్రిసానుశిఖరాత్  సమధిష్ఠితోఽయం
భానుః క్షణం లసతి దేవి మహాప్రకాశః  ।
త్వన్మూర్తిరాజీతకిరీటమణిప్రకాశః
శ్రీదేవి  లక్ష్మి భవతాత్తవ సుప్రభాతమ్  ॥౬॥

త్వద్దర్శనార్థమభియాన్తి   సురేన్ద్రముఖ్యాః
దేవాస్త్వదీయపదపఙ్కజదత్తచిత్తాః ।
ఆయోజ్య తాన్ లససి కర్మచయే త్వమేవ
శ్రీదేవి  లక్ష్మి భవతాత్తవ సుప్రభాతమ్  ॥ ౭॥
ప్రత్యగ్రపుష్పనిచయం   స్వకరైర్గృహీత్వా 
త్వత్పూజనాయ మనుజా ధృతశుభ్రవస్త్రాః   ।
ఆయాన్తి మన్దిరమితస్తవ  భక్తియుక్తాః
శ్రీదేవి  లక్ష్మి భవతాత్తవ సుప్రభాతమ్  ॥౮॥
పద్మప్రియే  రుచిరపద్మముఖి స్మితాసి
పద్మాలయే విజితపద్మవిభేత్రి తన్వి ।
త్వం పాహి నూనమనిశం జనతాం భయార్తేః
శ్రీదేవి  లక్ష్మి భవతాత్తవ సుప్రభాతమ్  ॥౯॥
అమ్బ త్వమేవ జగతాం ప్రతిమా  రిరిక్షుః
నిత్యోఽర్పితా లససి శాశ్వతధర్మగోప్త్రీ ।
త్వామాశ్రితా  జహతి దుఃఖచయం హి భక్తాః
శ్రీదేవి  లక్ష్మి భవతాత్తవ సుప్రభాతమ్  ॥ ౧౦॥
మాతర్మదీయహృదయే సదయం వసానా
మజ్జీవనం  హి కురు సార్థకమాత్మదీత్యా  ।
త్వామాశ్రితో  భవతి నైవ  విపద్భయార్తః
శ్రీదేవి  లక్ష్మి భవతాత్తవ సుప్రభాతమ్  ॥ ౧౧॥
త్వం శ్రీహరేర్హృదయమేవ   సదాఽఽశ్రితాసి
ప్రీతిం  తతో వహసి లోకశుభాయమాతః ।
తత్ప్రేమమూర్తిరభయం సదయం తనోషి
శ్రీదేవి  లక్ష్మి భవతాత్తవ సుప్రభాతమ్  ॥ ౧౨॥
ప్రేమప్రఫుల్లనయనాన్తనరీక్షణేన  
శ్రీమన్  తనోషి జగతాం దయయా దయాబ్ధే ।
వాత్సల్యమూర్తిరసి సన్తత లోకమాతా
శ్రీదేవి  లక్ష్మి భవతాత్తవ సుప్రభాతమ్  ॥ ౧౩॥
త్వన్నేత్రభానుసువికాసితపద్మతల్పో

భానుశ్చకాస్తి గగనే సతత ప్రకాశః  ।
నిత్యం న భక్తవలినీ జలమధ్యభాగే
శ్రీదేవి  లక్ష్మి భవతాత్తవ సుప్రభాతమ్  ॥ ౧౪॥
మన్దస్మితాఙ్కురవిభా  కమనీయశోభః
చన్ద్రో  విభాతి రుచిరో నభసి ప్రదీప్తః  ।
త్వన్మన్దహాస  ఇవ భాతి హి చన్ద్రికేయం
శ్రీదేవి  లక్ష్మి భవతాత్తవ సుప్రభాతమ్  ॥ ౧౫॥
త్వన్నిర్మలేషు హృదయేషు సదైవ  రూఢా
తత్సంపదం చ సతతం ద్విగుణాం కరోషి ।
సమ్పన్నతా త్వమసి మఙ్గలదేవి  మాతః
శ్రీదేవి  లక్ష్మి భవతాత్తవ సుప్రభాతమ్  ॥ ౧౬॥
ఆజన్మనః సకలలోకవిశిష్టవాఞ్ఛాః
సమ్పూర్య మోక్షమపి దేవి త్వమేవ దత్సే ।
త్వామాశ్రితోఽస్మి  వరదాయిని లోకమాతః
శ్రీదేవి  లక్ష్మి భవతాత్తవ సుప్రభాతమ్  ॥ ౧౭॥
నారాయణస్య పరిపూర్ణమహత్స్వరూపే
నారాయణి ప్రియతరే  కురు మాన్త్రితార్థమ్   ।
త్వం శ్రీహరిప్రియతమాసి   తదీయచిత్తా
శ్రీదేవి  లక్ష్మి భవతాత్తవ సుప్రభాతమ్  ॥ ౧౮॥
నేత్రాఞ్చలప్రణయవర్షణమత్తచిత్తో  
నారాయణస్తవ సదా రమతే హృదబ్జే ।
తత్ప్రేమమూర్తిరసి దేవి సదైవ  మాతః
శ్రీదేవి  లక్ష్మి భవతాత్తవ సుప్రభాతమ్  ॥ ౧౯॥
పశ్యాత్ర దేవి మునిలోకమవిప్రపన్నం
శ్రీసూక్తమన్త్రజపకోటిపవిత్రచిత్తమ్     ।
పాయాత్తముగ్రతపసం  తవ భక్తిపూతం
శ్రీదేవి  లక్ష్మి భవతాత్తవ సుప్రభాతమ్  ॥౨౦॥
పృథ్వీ-జలం-తపన-వాయు-నభాంసి చాపి
త్వామాశ్రితాని  ఖలు కర్మ సుశక్తికాని ।
సర్వం తవైవ  మహిమేతి శ్రుతి  సమిత్తే

శ్రీదేవి  లక్ష్మి సతతం భవతాత్ ప్రభాతమ్  ॥౨౧॥
శ్రుత్యన్తమూర్త్మినతమానసపద్మపూగే 
ఫుల్లారవిన్దనిచయే   చ శిశోశ్చ హాసే ।
త్వం నిర్మలే వససి దేవి సదైవ  చిత్తే
శ్రీదేవి  లక్ష్మి భవతాత్తవ సుప్రభాతమ్  ॥౨౨॥
లక్ష్మి స్వయం వససి శుద్ధధనేఽత్ర  లోకే
ధాన్యే తథైవ  విజయే స్వపరాక్రమాప్తే  ।
జ్ఞానే  చ శాన్తిసహితే పరిపూర్ణరూపే
శ్రీదేవి  లక్ష్మి భవతాత్తవ సుప్రభాతమ్  ॥౨౩॥
సాయన్తనే వససి నిర్మలగోసమూహే
వత్సప్రియే  శిశుషు దోహనకర్మసక్తే ।
దుగ్ధేఽపిగోరిహసతా  పరిపోషరూపా
శ్రీదేవి  లక్ష్మి భవతాత్తవ సుప్రభాతమ్  ॥౨౪॥
త్వం పర్వతేషు పరిరమ్యశిఖిస్థలేషు
పుష్పాదికేషు నిబిడేషు వనస్థలేషు  ।
మన్దాకినీషు  తటినీషు జలస్థలేషు
శ్రీదేవి  లక్ష్మి భవతాత్తవ సుప్రభాతమ్  ॥౨౫॥
ప్రాణాది  సంయమపరేషు సదా హృదన్తే
నారాయణస్పృతిపరేషు చ మానవేషు ।
మాతః సదా లససి బోధమహత్స్వరూపా
శ్రీదేవి  లక్ష్మి భవతాత్తవ సుప్రభాతమ్  ॥౨౬॥
త్వామాశ్రితో  జగతి పుణ్యఫలం సమస్తం
సమ్ప్రాప్నుతే తదనుమోక్షపదం తథాన్తే ।
త్వామాశ్రితశ్చ  మధుసూదనమాశ్రితః  సన్
శ్రీదేవి  లక్ష్మి భవతాత్తవ సుప్రభాతమ్  ॥౨౭॥
సమ్ప్రత్యహో మనుజబుద్ధిరతీవ  దుష్టా
సమ్పత్ఫలాయ కురుతే ఖలు దుష్టయత్నా  ।
సంస్కార్య తాఞ్చ జననీవ సముద్ధరేస్త్వం 
శ్రీదేవి  లక్ష్మి భవతాత్తవ సుప్రభాతమ్  ॥౨౮॥

న త్వాం వినా మనుజజన్మఫలం జగత్యాం
సంప్రాప్నుయాం  హి సకలం వికలా స్వశక్త్యా । (సంప్రాప్నుయాం  హి సకలాని సదా)

తస్మాత్త్వమేవ పరిపాహి దయాం కురుష్వ
శ్రీదేవి  లక్ష్మి భవతాత్తవ సుప్రభాతమ్  ॥౨౯॥
మధుమథనకటాక్షప్రేమభాణ్డారరూపా 
సకలవిమలసమ్పద్వృద్ధిరూపా  చ లక్ష్మీః ।
లసతు మమ హృదబ్జే పూర్ణబోధాత్మనా  సా
దిశతు చ భువి సర్వం యోగ్యమాత్యన్తికం చ ॥ ౩౦॥
ఓం శాన్తిః శాన్తిః శాన్తిః ।
NA, PSA Easwaran

